
Кечкенә Василиса өчен «Теләкләр чыршысы» 

 
Яңа ел тиздән җитә, 
Барыбызга бәхет китерә, 
Күңелле без булачакбыз, 
Сәламәтбез һәм тазабыз! 
 
Көтелгән һәм көтелмәгән бүләкләр, кышкы мавыгулар, көлү һәм 
шатлык, матур фотосессияләр өчен вакыт җитте. Әйе, Яңа ел 
борынында! Ә бу «Теләкләр чыршысы» Бөтенроссия акциясе 
башлану вакыты. 
 
Казан Дәрвишләреннән Василиса Пахотина да үзенең тылсымлы 
чыршысыннан бүләк көткән. Аңа нибары өч яшь, ә ул инде, әнисе 
Татьяна Юрьевна сөйләгәнчә, ашарга пешерергә ярата. Ә тагын ата-
аналарны дәваларга һәм биергә. 
 
Әйе-әйе, менә шундый гаҗәп кыз! Аны кулинария дә, медицина да, 
биюләр дә кызыксындыра. Кем белә, бәлки, Василиса киләчәктә 
врач яки кондитер булыр, вакыт күрсәтер! 
 
Ә бүген аның янына ТР Дәүләт төзелеш күзәтчелеге инспекциясе 
хезмәткәрләре килде, сабый хыялланган бүләк – балалар өчен уен 
кухнясы алып килделәр. 
 
Пахотиннар гаиләсе – күп балалы. Әнисе-хуҗабикә, әтисе Пётр 
Юрьевич кунакханәдә администратор булып эшли. Аларның 
Василисасы балалар бакчасына йөри. Характеры буенча ул шат 
күңелле, хәрәкәтчән һәм бик кызыксынучан. Василисадан тыш, Витя 
тәрбияләнә – аңа бер яшь һәм тумышыннан бер ай гына булган Ева. 
 
Очрашу ахырында Василисаның әти-әнисе ТР Дәүләт төзелеш 
күзәтчелеге коллективына «Теләкләр чыршысы» акциясендә 
катнашулары һәм кызларының хыялын тормышка ашырулары өчен 
рәхмәт белдерделәр. 



Пахотиннар балалары күп булган барлык гаиләләргә нәрсә 
теләсеннәр дигән сорауга Татьяна Юрьевна болай дип җавап бирде: 
«Күп балалы гаилә исемен горурлык белән йөртәсем килә, чөнки 
күп балалы ныклы гаилә – бөек кыйммәтләрне: мәхәббәтне, 
игелекне, әхлакны һәм рухилыкны саклау үрнәге. Һәрбер тату 
гаиләдә якты, кызыклы һәм имин тормыш кайнасын!» 
 
Гаилә елы билгесе астында узган 2024 ел китә. Якынлашып килүче 
2025 елда ТР Дәүләт төзелеш күзәтчелеге инспекциясе коллективы 
Пахотиннар гаиләсенә һәм безнең иксез-чиксез ватаныбызның 
барлык гаиләләренә тынычлык һәм гармония, ниндидер әкияти һәм 
яхшылык көтү тели. Яңа ел яхшы тәэсирләр генә китерсен! 
 
 
 

 
 


